
GAUTENG DEPARTMENT OF EDUCATION

SENIOR CERTIFICATE EXAMINATION

SEPEDI LELEME LA PELE

MAEMO A A PHAGAMEGO

(Lephephe la Boraro)


NAKO: diiri tše 2½


MEPUTSO: 120



DITAELO:

· Badišiša ditaelo ka šedi, pele o thoma go ngwala.

· Šomiša polelo ya maleba ye e hlwekilego mabakeng ka moka.

· Lephephe le le na le dikarolo tše THARO e lego A, B le C.

· Bala dipotšišo ka moka ka šedi pele o thoma go ngwala.

· Mo Karolong C, kgetha puku e TEE fela, Go tseba mang GOBA Moepathutse.

· Kgetha potšišo ya ditsopolwa GOBA potšišo ye telele go tšwa go puku yeo o e kgethilego.




KAROLO YA A

DITAODIŠO

POTŠIŠO 1

Kgetha e TEE ya dihlogo tše di latelago goba kgetha seswantšho se TEE go tše o di filwego, gomme o ngwale taodišo ya botelele bja matlakala a MABEDI.

1.1 Ge nka swara ‘LOTTO.’

1.2 Phadišano ya kgwele ya maoto ye nka se e lebalego.

1.3 Dipoelo tša Marematlou dikolong tša rena.

1.4 Ke emaemišitšwe ke tša bophelo ka ba ka ipona ke le fa.  Ngwala taodišo yeo ka yona o hlalošago tše o di hweditšego fa.

1.5
O tla swarwa.  Ntlo-leswiswi e tla ba legae la gago bophelo ka moka. O sa swere ka tsela ye?  Ngwala taodišo ya mohlodi ka seswantšho se.

1.6 
Ba be ba dira eng ge ba bile ba ikhwetša ba le ka matsogong a a laetšago bogale ka sebopego se?  Ngwala taodišo ya mohlodi ka ga tiragalo ye.

1x40 = [40]
PALOMOKA YA KAROLO YA A: [40]

KAROLO YA B

DINGWALWANA

POTŠIŠO 2

Kgetha dingwalwana tše PEDI fela go tšeo o di filwego, gomme o ngwale letlakala le TEE fela ka se sengnwe le se senngwe.

2.1 O yo mongwe wa bareki lebenkeleng le lengwe la diaparo toropong ya geno.  Ga o kgotsofatšwe ke ka fao barekiši ba go swarago ka gona.  Ngwalela molaodi wa lebenkele lengwalo la pelaelo mabapi le taba ye.

2.2
Go bile le kwalakwatšo ya mošomo wa borutiši ka kuranteng ya ‘Sunday Times’, ka Lamorena la beke ye.  Ngwala lengwalo la go kgopela sekgoba se sa mošomo.


2.3
Ba bane ba barutwana ba, ba be ba ngangišana ka ga melao ya tsela.  Go ile gwa tsoga kgakanego magareng ga barutwana ka moka bao ba bego ba le tseleng ye. Ngwala ngagišano ya barutwana bao ba bane.

2.4 
O be o le yo mongwe wa babogedi ba phadišano ya bommasebotsana ba go tšwa dinageng tša Afrika tše lesome.  Ngwala pego ka ga phadišano ye, o tšweletše le ditlamorago tša yona.  Pego ya gago e akaretše dintlha tše di latelago:

· Mafuri

· Bakgathatema

· Bahlahli

· Dinyakišišo

· Ditšhišinyo


2.5 
Mafelelong a beke, o be o ile polokong ya yo mongwe wa badudi ba motse wa geno.  Ngwala tša bophelo bja mohu yo le bego le mmoloka.

2x20 =
[40]

POTŠIŠO 3

Kgetha se TEE sa dingwalwana tše di latelago, o ngwale botelele bjo bo nyakegago go ya ka dinyakwa tša sengwalwana seo:

3.1 
O mo sehlopheng sa diopedi seo se memilwego ke borrakgwebo ba moše wa mawatle.  O tlogetše tše dingwe tša diaparo tše o swanetšego go di šomiša.

Ngwalela ngwaneno thelekramo, o mo kgopele gore a di fe yo mongwe wa sehlopha sa lena yo a swanetšego go le šala morago.

3.2 
O moetapele wa sehlopha sa kgwele ya maoto/matsogo.  O tseba bohlokwa bja pukwana ya letšatši ka letšatši.

Ngwala diteng tša go akaretša matšatši a mahlano, ka gare ga pukwana ye ya letšatši ka letšatši, (Diary).  Botelele bo se fete letlakala le tee.

3.3 
Ka morago ga go šoma mafelong a mabedi mola o fetšago  dithuto tša gago, o rata go kgopela mošomo lefelong le lengwe.

Ngwala lengwalo la boitsebišo (CV), leo o ratago go le romela lefelong leo o kgopelago mošomo go lona.

1x10 =

PALOMOKA YA KAROLO YA B:
[10]

[50]

KAROLO YA C

Karolong ye kgetha puku e TEE fela gomme o arabe potšišo e TEE mo go yona.

POTŠIŠO 4

DIKANEGELOKOPANA

GO TSEBA MANG? – H.H. RAMOKGOPA
4.1 
Badišiša ditsopolwa ka šedi gore o tle o kgone go araba dipotšišo tše di di latelago:

Setsopolwa A:


Go tloga fao ba se sa hlwa ba boa gae; ba fela ba biletša basadi ba bona gona kua Borwa, yo mongwe a re ge a ile gona a fetše dikgwedinyana a tle a boe gae, yo mongwe le yena a dire bjalo.  Ge ba sa biletše basadi ba bona kua Makgoweng, ba be ba fela ba ba thalathalela mangwalo gore ba kopane le bona ka toropong ge ba fologa setimela, ba hlwe le bona gona ka toropong, go ba ba ye metswaleleng ka lokheišeneng, ba thabe mmogo, e re mathapama basadi ba namele dipese ba boele gae, mola bona ba tla lala ba nametše setimela go boela Borwa.  Ge e le mmabona ba mo hlokomologa e le ruri.

4.1.1 Efa hlogo ya kanegelo ye; o be o hlalose gore ke ka lebaka la eng e filwe hlogo yeo.
(2)

4.1.2 Ke ka lebaka la eng ge barwa ba mokgekolo yo ba be ba sa mo hlokomele.

4.1.3 Ke eng seo se bego se dira dingwetši gore di tsote mokgekolo yo?

4.1.4 Ka methaladi ye MERARO efa semelo sa gagwe.

4.1.5
O ithutile eng ka baanegwa ba go swana le Mmaphala?
(2)

(2)

(3)

(1)

Setsopolwa B:


MmaSerwadi: “Ge go le bjalo o tlo mpha tše tharo wa tšea ditonki tše tshelelago tše ka moka.  Bjale, o tla di tliša neng?”  Sefala: “Ge le na le bašemane ba ba ka tlogago le nna gona bjale nka fihla ka ba nea tšona ba tla le tšona.”  MmaSerwadi: “O ra gore o tloge le ditonki gona bjale?”  Sefala: “Ee, ga ke re ba tlo napa ba nthuša go di gapa, bona ba boa le dinku?  Ga se go phetha molato ka pejana go dira ka mokgwa woo?”  MmaSerwadi: “Go ka ba ka mokgwa woo.  Bašemane ba gona o ka tloga le bona.  Ba boe le nku tšeo.  MmaSerwadi a laela bašemane ba babedi gore ba tloge le monna yoo wa gaSefala ba mo thuše go gapa ditonki.  A ba a re: “O tlo le fa dinku tše tharo tsa ditshadi le tle natšo ka karikana ka gore ge le ka se tloge le karikana le ka tla la se kgone go di gapa, goba tša hwa.

4.1.6 Ntšha diphošo tše PEDI tša MmaSerwadi go tšwa setsopolweng se.

4.1.7 Efa keletšo ya maleba yeo o bego o tla efa MmaSerwadi go efoga diphošo tšeo.

4.1.8 Sefala o tsebile bjang gore ka ga Serwadi go na le ditonki?
(4)

(1)

(1)

4.1.9 Efa taodišo ya seo bašemane ba ba se laodišeditšego MmaSerwadi ge ba boa ga Sefala.

4.1.10 Go ya ka kgopolo ya gago o bona Sefala a na le lešaka?  Hlalosa gore ke ka lebaka la eng o realo.
(2)

(2)

Setsopolwa C:


Ramaleba: “Se felelwe ke tshepo, mogwera.  O ka no hwetša e le selwana se senyenyane seo dingaka tša segageno di sa se boneng.” Whyte: “Tša Basotho tša se bona?”  Ramaleba: “Gabotse! Ditaba tša Modimo di a makatša.  O ra gore pele Bašweu ba etla mo Babaso ba be sa ithuše ka selo?  O ra gore ba be ba sa kgone go ikalafela balwetši ba bona; le ba mohuta wona ao?  Ke tla tlogela mošemane ka mo a šale a lebeletše ke ye go botšiša bakgalabje mohlomongwe ba tseba wa kgauswi.  E ke mo hweditše ke tla le yena kua gagago gosasa mantšiboa.”  Whyte: “Go lokile; re tla go leta gosasa mantšiboa.”

4.1.11 Bothata bja Whyte e be e le bofe?

4.1.12 Efa lebaka leo le dirago gore Whyte a nyatše kalafo ya Babaso.

4.1.13
Go ya ka wena o bona kalafo ya setšo e sa le bohlokwa le lehono?  Fahlela karabo ya gago.
(1)

(1)

(2)

4.1.14
Go diregile eng ka lapa la Whyte morago ga ge ba seno hlahlobja ke 
ngaka yeo e tlišitšwego ke Ramaleba?

4.1.15 Ramaleba o tsebane le Whyte bjang?

4.1.16 Ke molaetša ofe wo mongwadi a lekago go o tšweletša mo kanelong ye?
(2)

(2)

(2)

[30]

GOBA

4.2 “Ditlaela ke mašemo a ba bohlale.”  Bontšha kgonthe ya kgopolo ye ka go ahlaahla kanegelokopana ya Suthu ya phathi, o tšama o šitlela ka mehlala ya maleba.

GOBA
[30]



POTŠIŠO 5

DINONWANE

MOEPATHUTSE – S.A. MAKOPO

5.1
Badišiša ditsopolwa tše ka šedi gore o tle o kgone go araba dipotšišo tše di di latelago:


Setsopolwa A:


Ge di gorogile gae di lekeleditše diatla, mpša ya bona gore bokoane e sware pela e e bolaye, e e je.  Pela e rile ge e lemoga gore taba e gona, ya hlanola direthe, šeleee! Mpša ya e šala morago!  Ka gobane mpša e be hlokile sa go ja, ya se be le maatla bjalo ka mehleng, ya re kgane, e le semphetekegofete go lebilwe thabaneng.  Pela gona fao ya bona lefaru, ya re: mo gona ga ke fete!  Etse mpša e e šetše morago ya e re ka mosela pi!  Ya o ngwathola, ya be pela e šetše e rile felelele ka lefarung mosela o hupilwe ke mpša.  Ya ba gona ge mosela wa pela o ile, le segwera sela sa mpša le yona se fedile go fihlela le lehono.  Seseo sa moselana!

5.1.1 Efa mohuta wa nonwane ye.

5.1.2 
O bona lebaka e le lefe ge pela e se na mosela?  Efa boikgopolelo bja gago.

5.1.3 Efa mabaka a MABEDI ao a filego mpša kgopolo ya go bolaya pela.

5.1.4 Ntšha seka seo se dirišitšwego mo o be o fe tšhomišo ya sona.

5.1.5 Hlaba seema ka pela o be o laetše go re se latola nonwane ye bjang.
(1)

(2)

(4)

(2)

(3)

Setsopolwa B:


Ka letšatši le le beilwego la mokete, phukubje ya napa ya tšwa lesolo.  Ge e ntše e sepela, ya bona ditšhwene di iketlile di bapala moriting wa mohlare, tše dingwe di fela di kadiela ka makala.  Aowa go be go tloge go iketlilwe e le gae.  “Thobela bagešong.  Le na le mantšu a monate ruri.  A ntlhakanya hlogo.  Ke bile ke le kgopela gore le ntumelele gore ke le rute dikošana tša mmalwa gore le tle le di opele moketeng wo mogolo wo o tla swarelwago kua fasefase motseng wa dinkwe.  Go kwala gore e tla be e se dijo,”  Gape go ja go bose.  Ditšhwene tša kwana le kgopolo ya phukubje.

5.1.6 Nonwane ye e kgala eng?  Efa dintlha tše PEDI.

5.1.7 Efa diteng tša košana yeo go bolelwago ka yona ka botlalo.

5.1.8 Ka methaladi ye MEBEDI hlalosa seo se diregilego letšatšing la monyanya.


5.1.9
Mokete wo wa dinkwe e be e le wa eng?
(2)

(3)

(2)

(2)

Setsopolwa C:


A tšea sebepi a latswa phukubje gabedi gararo, ya se ke ya itšhišinya ya fela e rapaletše.  “Aowa, ye yona e hwile ka nnete.  Fela e ka be e bolailwe ke eng?  Ga go bonale madi goba ntho!”  A ipotšiša, eupša a hloka karabo.  A e rwala a e lahlela ka morago ga karikana.  Kganthe ka moo morago ka mo a lahlelago phukubje, o beile dihlapi tše a di tantšego ka nokeng.  Phukubje ge e re leihlo, ya bona dihlapi gomme ka pelong ya re: “Lehono gona ke bolaile.”

5.1.10
Efa mohuta wa nonwane ye.

5.1.11
O ithutile eng ka baanegwa ba phukubje le rakarikana?

5.1.12
Efa lebaka leo le gapeditšego phukubje go ithobatša tseleng.

5.1.13
Phukubje o dirile eng ge a seno lahlelwa ka karikaneng?

5.1.14
Ka methaledi ye MEBEDI efa tiragalo ye nngwe ye o e hlagetšego mong wa karikana mo tseleng ye.

GOBA

5.2
Go se kgalege go tliša masetlapelo.  Ahlaahla dinonwane tše: Mohlare wa Mokadiathola le Mpho ya badimo go tiiša kgopolo ye.

PALOMOKA YA KAROLO YA C:

PALOMOKA:
(1)

(4)

(1)

(1)

(2)

[30]

